
АКЦИЯДОРЛИК ЖАМИЯТЛАРИДА КОРПОРАТИВ БОШҚАРУВНИНГ 

НАЗАРИЙ-УСЛУБИЙ ЖИҲАТЛАРИ 

 

Ўзбекистонда олиб борилаѐтган кенг кўламли ислоҳотлар мамлакатда 

ижтимоий йўналтирилган бозор иқтисодиѐтига асосланган демократик жамият 

қуришга қаратилган бўлиб, уларнинг асосий маҳсулларидан бири–тез 

суръатлардаривожланаѐтган турли мулкчилик шаклига асосланган акциядорлик 

ва улуш-пайчилик шаклларидаги корхоналар ҳисобланади. Уларнинг самарали 

фаолият юритиши кўп жиҳатдан корпоратив муносабатлар тизими 

ривожланишига бевосита боғлиқлиги сабабли ҳозирда акциядорлик 

жамиятларида корпоратив бошқарув асосларини тадқиқ этиш муҳим аҳамиятга 

эга.  

Жаҳон капитал бозори имкониятларидан фақат инвесторларнинг мутлақ 

ишончини қозонган компаниягина фойдаланиши мумкин бўлиб, унга 

эришишнинг ягона йўли корпоратив бошқарувнинг замонавий механизмини 

амалиѐтга жорий қилишдир. Акциядорлик жамиятлари капитал жалб 

қилишининг яна бир омили миллий қимматлар қоғозлар бозорининг 

инвесторлар учун қулай шаклланганлигидир. Бу икки омил бошқа омиллар 

билан бирга мамлакатда алоҳида муҳит – инвестиция иқлимини вужудга 

келтиради. Ҳозирги пайтда, шу сабабли ҳар қандай давлат иқтисодиѐтининг 

жаҳон товар ва капитал бозорида уйғунлашуви ҳамда рақобатбардошлигининг 

ошиб боришида ушбу омиллар ҳал қилувчи аҳамиятга эга.  

Иқтисодиѐтни модернизациялаш шароитида самарали фаолият 

юритишнинг корпоратив бошқарув модели ва механизми акциядорлик 

жамиятларига инвестицияларни жалб қилиш, ишлаб чиқаришни 

модернизациялаш, барқарор индустриал ва иқтисодий ўсишни таъминлаш каби 

муаммолар ечимини таминлаши мумкин
1
. Бу муаммоларнинг самарали ечими 

компанияларнинг молия бозоридаги рақобатбардошлилиги ва хавфсизлиги, 

барқарорлиги ҳамда инвесторлар учун жалб этувчанлиги ва рисксизлик 

даражасини таъминлаш билан узвий боғлиқ. Бинобарин, Президентимиз 

И.А. Каримов таъкидлаганларидек, “... мамлакатимиздаги деярли барча ишлаб 

чиқариш обектлари акциядорлик компаниялари принципи бўйича ташкил 

этилган, аммо улар ўз мақомига қай даражада мос ҳолда фаолият юритмоқда ва 

ўз ҳуқуқларидан қандай фойдаланмоқда, деган саволни ўзимизга бериб 

кўрайлик. Акциядорлик компаниялари ўзларининг бозор муносабатларига мос 

мақомига мувофиқ фаолият юритиши учун яна қандай механизмларни 

ҳаракатга келтириш зарур?” Шуни инобатга олган ҳолда “... Акциядорлик 

                                         
1Ўзбекистон Республикаси Президентининг 2007 йил 14 мартдаги “Ишлаб чиқаришни модернизациялаштириш, 

техник ва технологик қайта жиҳозлаштиришни рағбатлантириш бўйича қўшимча чора-тадбирлар тўғрисида” 

ПФ-114 сонли Фармони; Ўзбекистон Республикаси Президентининг2006 йил 27 сентябрдаги“Қимматли 

қоғозлар бозорини янада ривожлантириш чора-тадбирлари тўғрисида” ПҚ-475 сонли Қарори. 

жамиятлари ва акциядорларнинг ҳуқуқларини ҳимоя қилиш тўғрисидаги 

Қонунни танқидий қайта кўриб, янги таҳрирда ишлаб чиқиш ва қабул қилиш 

ҳамда унда корпоратив бошқарув ва назорат органларининг ваколатлари, 

ҳуқуқлари ва жавобгарлигини янада аниқ белгилаш лозим. Ушбу қонундаги 

акциядорлик жамиятларининг Кузатувчилар кенгашлари, умумий 

йиғилишлари, тафтиш комиссияларининг роли ва аҳамиятини ошириш, 

миноритар, яъни қўлида акцияси кам бўлган акциядорларнинг кафолатларини 

кўпроқ таъминлаш, барча акциядорларни ва бўлажак инвесторларнинг 

акциядорлик компаниялари фаолияти тўғрисида ахборот олиш имкониятларини 

кенгайтириш ...”
2
 каби вазифаларни қўймоқдалар. Бу эса, бизга корпоратив 

бошқарув тушунчасини чуқур илмий-услубий жиҳатдан тадқиқ этиш ва унинг 

мазмун-моҳиятини миллий хусусиятларни инобатга олган ҳолда кенгроқ 

ѐритиш ҳамда акциядорлик жамиятлари фаолиятини самарали ташкил этиш ва 

такомиллаштиришни заруратга айлантирди. 

Шуни алоҳида қайд этиш лозимки, кейинги йилларда иқтисодиѐтни 

модернизациялаш шароитида акциядорлик жамиятларида корпоратив 

бошқарувнинг ташкилий-иқтисодий ва ижтимоий-ҳуқуқий механизмларини 

ривожлантириш бўйича илмий-амалий тадқиқотлар олиб бориш етарли 

даражада эмаслиги намоѐн бўлмоқда. Ҳозиргача хорижий ва мамлакатимиз 

олимлари томонидан акциядорлик жамиятлари ва корпоратив бошқарувнинг 

иқтисодий, ижтимоий, ҳуқуқий, молиявий жиҳатлари илмий ва амалий 

тадқиқотларда ўз ифодасини топмоқда. Жумладан, “корпоратив бошқарув” 

тушунчасинингилмий назарий таҳлилига боғлиқ қуйидаги таърифларни 

келтиришимиз мумкин (1-жадвал).  

1-жадвал 

Корпоратив бошқарувнинг турли жиҳатларини ѐритиб берувчи таърифлар 

Муаллифлар Корпоратив бошқарувга берилган таърифлар 

Изоҳли луғат
3
 Кенг маънодаги корпоратив бошқарув – бу корпорациянинг иқтисодий ва 

ижтимоий мақсадлари ўртасида, индивидуал, гуруҳий ва ижтимоий 

манфаатлар ўртасида мувозанат ўрнатиш жараѐнидир. Бошқача айтганда, бу 

кооперациялашган хўжалик бирликларининг (ташқи, хусусан, давлат 

органларини қўшган ҳолда) манфаатларини уйғунлаштириш мақсадида улар 

ўртасидаги бошқарув муносабатлари тизимини шакллантиришдир 

Храброва И.А.
4
 “Корпоратив бошқарув–эътироф этилган мақсаддан келиб чиқиб, 

бизнесни ташкилий-ҳуқуқий расмийлаштириш, ташкилий тузилмани 

оптималлаштириш ҳамда компаниянинг ички муносабатларини 

яратишдир” 

КарнауховС.
5
 “Корпоратив бошқарув - маълум стратегик самаралар йиғиндисидир” 

ЗайнутдиновШ, 

РахимоваД.
6
 

“Корпоратив бошқарув – манфаатдор шахсларнинг даромад олиш 

мақсадида биргаликдаги ҳаракатларидир” 

                                         
2 Каримов  И.А. Мамлакатимизда демократик ислоҳотларни янада чуқурлаштириш ва фуқаролик жамиятини 

ривожлантириш концепцияси. Ўзбекистон Республикаси Олий Мажлиси Қонунчилик палатаси ва Сенатининг 

қўшма мажлисидаги маъруза. 12 ноябрь, 2010 й. 
3 Толковые словары. Образовательный ресурс. http://www.edudic.ru/biz/10526/ 
4 Храброва И.А. Корпоративное управление: вопросы интеграции. – М.:2000. –198 с. 
5 Карнаухов С. Эффективность корпоративных структур//  Риск. – М.:2004. - №1-2, – 4 с. 
6 Зайнутдинов Ш.Н., Рахимова Д.Н. Корпоратив бошқарувасослари. – Т.: Академия, 2007. – 48 б. 

http://www.edudic.ru/biz/10526/

СуюновД.
7
  “Корпоратив бошқарув – бу мулк шаклидан қатъи назар амалдаги 

ҳуқуқий меъѐрларга асосланиб, бошқарувнинг маълум бир тамойиллари 

асосида корхона мақсадига эришиш учун амалга оширилувчи фаолият 

мажмуидир” 

ХамидулинМ.
8
 Корпоратив бошқарув - “...корпорация мулкдорларининг корпорация 

капиталини шакллантиришга, ундан фойда олиш мақсадида янада 

самарали фойдаланишга ҳамда олинган даромадларни корпоратив 

муносабатларнинг барча иштирокчилари ўртасида адолатли 

тақсимлашга қаратилган стратегик муҳим қарорларни белгилаш, 

таърифлаш ва қабул қилишга доимий ва реал таъсирини таъминлашдаги 

онгли, бевосита иштирокидир” 

ХашимовА.
9
 “Корпоратив бошқарувнинг асосий мазмуни акциядорлик жамиятининг 

фаолиятига жалб этилган турли шахслар манфаатлари мувозанатини 

ўрнатишдан иборат” 

БеркиновБ.
10

 “Корпоратив бошқарув тизими – бу мураккаб, тез ўзгарувчан механизм 

бўлиб, у бир-бирига боғлиқ кўплаб ташкил этувчилар, жумладан, 

қонунчилик, қонуности ҳужжатлари ҳамда корпорацияни мулкдорлар, 

бошқарувчилар ва кредиторлар томонидан назорат қилишнинг ички 

механизми ҳисобланувчи ички меъѐрий ҳужжатлар мажмуини ўз ичига 

олади” 

РасуловН. “Корпоратив бошқарув корпорацияларнинг бошқарув қонунлари, 

механизмлари ва тамойилларига хос, унинг асосида ѐтувчи мақсад, 

вазифалар ва муносабатлар асосида фаолият кўрсатувчи тизимдир” 

ШеинВ.Ч., 

ЖуплиеваА.В., 

ВолодинА.А. 

Корпоратив бошқарув акциядор ҳуқуқларига тааллуқли ѐки 

корпорацияларни бошқаришдаги ҳуқуқий қонунлар, низомлар, қоидалар 

тушунилади
11

 

Иктисодийхамко

рликватараққиѐт

ташкилоти
12

 

Корпоративбошқарувўз ичига компания маъмурияти, унингкенгаши, 

акциядорларивабошқаманфаатдоршахслари 

ўртасидагимуносабатлармажмуиниолади 

Жаҳон 

банкининг 

таърифига кўра
13

 

Корпоратив бошқарув – қонунчилик, меъѐрлар ва ҳусусий секторнинг 

мос равишдаги амалиѐтининг шундай бирикмаси тушуниладики, улар 

компанияга молиявий ва инсон ресурсларини жалб этишга, самарали 

фаолиятни олиб боришга имконият беради ва оқибатда ўз акциядорлари 

учун узоқ муддатли иқтисодий қийматни кўпайтириш орқали ўзининг 

мавжудлигини сақлаб қолишни таъминлайди. Шу билан бирга, 

акциядорлар, бошқа манфаатдор шахслар ва жамиятнинг манфаатларига 

риоя қилиши керак 

 

Жадвалда келтирилган таърифларга кўра, корпоратив бошқарув бўйича 

тадқиқ этилган илмий ѐндашувлар корпоратив бошқарувнинг танланган мавзу 

ва тадқиқ этилган мулк шаклларининг ҳамдаиқтисодий ва ҳуқуқий 

муносабатларнинг маълум бир жиҳатларини очиб беришга қаратилган.  

                                         
7 Суюнов Д. Корпоратив бошқарув механизми: муаммо ва ечимлар. Монография. – Т.: Академия, 2007. – 319 б. 
8 Хамидулин М.Б. Финансовые механизмы корпоративного управления. Монография. – Т.: Молия, 2008. –204 с. 
9 Хашимов А.А. Ўзбекистонда интеграциялашган корпоратив тузилмаларни бошқариш методологиясини 

такомиллаштириш.: Иқтисод фанлари доктори илмий даражаси учун дисс.иши. – Т.: 2007. – 338 б.  
10 БеркиновБ. Корпоративные структуры (Основы создания и управления). – Т.: Изд-во Нац.б-ки Узбекистана, 

2005. – 132 с. 
11 Шеин В.Ч., Жуплиева А.В., Володин А.А. Корпоративный менеджмент: опыт России и США.–М.: Новости, 

2000. –280 с. 
12 www.oecd.org 
13 www.worldbank.org 

http://www.oecd.org/
http://www.worldbank.org/

Замонавий бозор иқтисодиѐти ва менежментнинг умумий қоидаларини 

ўзида акс эттириш, хўжалик юритишнинг турли мулкчилик шакллари пайдо 

бўлиши ва айниқса, жаҳонда долзарблигини намоѐн этаѐтган молиявий 

бозорларнинг янги қирраларини корпоратив бошқарувни тадқиқ этишда 

ҳисобга олиниши мақсадга мувофиқ. Акциядорлик жамиятларининг асосий 

фаолияти маълум товарлар ишлаб чиқариш ѐки хизмат кўрсатишга қаратилган 

бўлса-да унинг активларини молиявий бозорларда, айнан, акциялар ва бошқа 

қимматбаҳо қоғозларда акс этиши ҳамда унинг асосий фаолиятига таъсир 

этиши ҳозирги корпоратив бошқарувдаги энг долзарб муаммолардан 

ҳисобланади.  

Тадқиқотларга кўра, акцияга ҳам мулк сифатида қараш, унинг олди-сотди 

жараѐнида товар сифатида иштирок этиши, қиймати ўзгаришига таъсир этувчи 

омилларнинг таҳлилини талаб этади. Умуман, мулк сифатида акцияларнинг уч 

хил хусусиятини кўришимиз мумкин:  

1. Эгалик қилиш. Бунда акция эгаси шу акцияга эга бўлганда, шу 

корхонанинг эгаси эканлигини ҳис этиши ва унинг бошқарувида иштирокини 

кўришимиз мумкин.  

2. Дивиденд олиш. Бунда мулк эгаси сифатида акциядорлик жамиятида 

яратилган қийматдан улуш олиш ва уни мустақил ҳал этиш хусусиятини 

кўришимиз мумкин.  

3.  Айтиш мумкинки ҳозирги кунда ривожланган мамлакатларда авж олиб 

бораѐтган кўриниши бу акцияларнинг олди-сотди жараѐнидаги фарқлардан 

олинадиган фойда. Яъни бу хусусияти орқали акциядорлик жамиятларининг 

айрим акциядорлари шу акцияларига эгалик қилиш, унинг бошқарувида 

иштирок этиш ѐки дивиденд олиш хусусиятларидан кўра кунлик фарқлардан 

даромад олишга эришишга эътиборини кучайтирмоқда.  

Жаҳон моливий-иқтисодий инқирозининг асосий сабабларидан бири 

сифатида ҳам айнан шу корпоратив қимматли қоғозларнинг спекульятив бозори 

рағбатлантирилиши таъкидланмоқда. Бу эса корпоратив бошқарув ва қимматли 

қоғозлар эгаларининг ўз мулклари устида янги тартиб қоида ва механизмларни 

талаб этмоқда. 

Шу ўринда айтиш керакки, акциядорлик жамиятларида корпоратив 

бошқарув орқали эгалик қилиш ва бошқарув функцияларининг ажратилишини 

кузатиш мумин. Унга кўра:  

- ўз мулкининг жорий бошқарувида шахсан қатнашишдан ўз ҳоҳиши билан 

воз кечган мулкдорлар (акциядорлар); 

- жамият мулкига эгалик қилмайдиган ва бегона мулкни бошқарадиган 

ѐнланма менежерлар; 

- мулкдорлар (акциядорлар) жамият мулкининг эмас, балки ўз ҳиссасининг 

(акция, улуш) эгаси ҳисобланади.  

- жамият мулкининг эгаси – ҳуқуқий шахс бўлган акциядорлик 

жамиятининг ўзи ҳисобланади. 

Акциядорлик жамиятларининг ушбу жиҳатларини тадқиқ этиш билан 

бирга, айтиш керакки, бошқарув жараѐнида давлат, манфаатдор томонлар ва 

ишчи ходимларнинг манфаатлари ҳам ҳисобга олиниши корпоратив 

бошқарувнинг янада мураккаб томонларини тадқиқ этишни талаб этади.  

 

2-жадвал 

Корпоратив муносабатлар иштирокчиларининг вазифа ва манфаатлари
14

 

 
Корпоратив 

муносабатлар 

иштирокчилари 

гуруҳи 

Вазифалари Манфаатлари 

Акциядорлар Корпорация инвесторлари 

ҳисобланади 

Дивиденд олиш ҳамда сотиш зарур бўлган 

ҳолатда акцияларнинг юқори курсидан 

манфаатдор 

Ёлланма 

менежерлар 

Менежментнинг барча асосий 

функцияларини амалга 

оширади 

Компания ҳамда унда ўзларининг шахсий 

мавқелари мустаҳкам бўлишидан 

манфаатдор 

Компания 

ходимлари 

Компаниянинг барча ишлаб 

чиқариш-хўжалик фаолиятини 

бевосита амалга оширади 

Компания ҳамда унда ўзларининг шахсий 

мавқелари мустаҳкам бўлишидан 

манфаатдор 

Давлат бошқарув 

органлари 

Корпоратив муносабатларнинг 

меъѐрий-ҳуқуқий асосини 

шакллантиради 

Компанияларнинг барқарорлиги, уларнинг 

солиқ тўлаш ҳамда иш ўринларини яратишга 

лаѐқатли бўлишидан манфаатдор 

Кредиторлар Компанияларнинг ишлаб 

чиқариш-хўжалик ва бошқа 

фаолиятларини молиялаш-

тиришда иштирок этади 

Компанияларнинг барқарорлиги, уларнинг 

олинган маблағлар ҳамда шартномада кўзда 

тутилган фоизларни қайтаришга лаѐқатли 

бўлишидан манфаатдор 

 

Жадвалгакўра, корпоратив муносабатлар турли иштирокчиларининг вазифа ва 

манфаатлари ўзаро фарқ қилиб, корпоратив бошқарувни амалга оширишда ушбу 

жиҳатларнинг ҳисобга олиниши муҳим аҳамият касб этади.Шу билан бирга 

акциядорлик жамиятларининг хўжалик юритувчи субъект сифатидаги ижобий 

жиҳатлари ва камчиликларини тадқиқ этишимиз мақсадга мувофиқ.  

3-жадвал 

Акциядорлик жамиятларининг хўжалик юритувчи субъект сифатидаги 

ижобий жиҳатлари ва камчиликлари
15

 

Ижобий жиҳатлари Камчиликлари 
Акциядорларнинг сон таркибига ҳеч 

қандай чекланишларнинг йўқлиги. Яъни, 

инвестор сифатида ҳар қандай малбағ 

эгасининг иштирокини таъминлай олиши. 

Шу билан бирга аҳоли бўш пул 

маблағларини реал сеторга жалб этишнинг 

самарали воситаси бўлиши 

Отиқча ташкилий ҳаракат ва 

ҳаражатларни талаб этиши. Яъни, жамиятни 

шакллантиришва самарали фаолиятини 

таъминлашдаги мураккабликлар 

 

Устав капиталининг акцияларга 

бўлиниши. Яъни, активлар эгалигининг 

диверсификацияси 

Давлат томонидан назоратнинг кучлилиги 

ва ҳуқуқий тартибга солиниши 

 
Жамият мажбуриятлари бўйича Жамиятдаромадлари вамулкдор 

                                         
14 Тадқиқотлар асосида муаллиф томонидан такомиллаштирилган. 
15 Муаллиф ишланмалари асосида тузилган. 

акциядорларнинг жавобгарлиги, фақат 

устав капиталидаги улуши миқдорида 

чекланганлиги. Мулкий рискнинг 

камайиши 

(акциядор)лар мулкий даромадлари 

юзасидан сезиларли солиқюки мавжудлиги 

 

Акциялар товар сифатида эркин олди-

сотди жараѐнларининг предмети бўлиши. 

Яъни,эгаликнинг ўзгариши жамият 

активлари ва акциядорларга нисбатан ҳуқуқ 

ва мажбуриятларни ўзгартирмаслиги 

Жамият фаолиятини бошқариш ва 

ѐнланма менежерларнинг қўшимча 

рағбатлантирилиши билан боғлиқ катта 

ҳаражатлар 

 
Катта ҳажмдаги пул маблағларининг 

жалб қилиш имконияти орқали инновацион 

ғоялар ва фан-техника ютуқларини жорий 

этиш имконияти мавжудлиги 

Ахборотларнинг ошкоралиги.Яъни, 

ошкоралик тамойиллари қўлланилиши 

натижасида тижорат сирлари ошкора 

бўлиши 
Кўпсонли акциядорлар ўртасида 

фойдатақсимланиши орқали ўрта табақа 

синфи шаклланиши ва жамият фаровонлиги 

даражаси ортиши 

Кўпчилик мулкдор (акциядор)лар, давлат 

ва бошқа манфаатдор томонларнинг 

манфаатлари уйғунлигини таъминлаш 

зарурати  
Ишчи ходимларнинг акциядор сифатида 

жамият мулкига муносабатини ўзгартишга 

эришиш ва ҳ.к. 

Жамиятга мулкий алоқадор бўлмаган 

шахсларнинг бошқарувдаги иштирокива 

ҳ.к. 

 

Бунга кўра, акциядорлик жамиятларининг ижобий жиҳатлари ва 

камчиликларини бошқарув жараѐнида, манфаатлар тўқнашувида ҳамда давлат 

ва жамиятнинг ривожланишидаги ўрни ҳисобга олиниши ҳар бир корпоратив 

бошқарув иштирок этувчи томонларнинг самарали фаолиятини таъминлайди.  

Корпоратив бошқарувда мавжуд муаммоларни бартараф этиш назарий 

жиҳатдан ҳам, амалий жиҳатдан ҳам муҳим аҳамият касб этишини эътироф 

этиб, иқтисодиѐтни эркинлаштириш ва модернизациялаш шароитида мазкур 

фаолият муаммоларини тадқиқ этувчи назарий ишланмалар ва амалий 

асосларнинг сезиларли даражада замон талабидан ортда қолаѐтганлиги ва шу 

сабабли ушбу муаммолар ечими бўйича аниқ тавсиялар ишлаб чиқиш 

зарурлигини алоҳида қайд этиш ўринлидир.  

Бозор иқтисодиѐтига ўтаѐтган мамлакатларда фонд бозорларини 

шакллантириш жараѐнлари бўйича жаҳон тажрибасига кўра, мазкур бозорнинг 

муваффақиятли фаолият юритиши кўп жиҳатдан инвестицион 

инфратузилманинг ўз вақтида шакллантирилишига боғлиқ.  

Ўзбекистон фонд бозори шаклланишининг хусусияти шундан иборатки, 

фонд бозорида фаолият юритувчи эмитентлар ва инвесторлар капитал 

бозорининг имкониятларига яқин йиллардан бошлаб тушуна бошламоқда ва 

улардан фойдаланишга ҳаракат қилмоқда. Шу билан бирга, бу икки тоифага 

хизмат қилувчи воситачи томон – ихтисослаштирилган инфратузилма 

институтлари фонд активлари билан ишлаш амалий тажрибаси ҳали кам бўлиб, 

уларнинг ривожланиш даражаси миллий иқтисодиѐтнинг ўсиб борувчи 

эҳтиѐжларидан орқада қолмоқда. 

Ўзбекистон Республикаси Президенти И. Каримов таъкидлаганидек, 

“Бугунги кундa кўплaб ривoжлaнгaн вa жaҳoн иқтисoдиѐтидa етaкчи ўрин 

тутaдигaн мaмлaкaтлaр тaжрибaси шуни сўзсиз исбoтлaб бeрмoқдaки, 

рaқoбaтбардoшликкa эришиш вa дунѐ бoзoрлaригa чиқиш, биринчи нaвбaтдa 

иқтисoдиѐтни изчил ислoҳ этиш, тaркибий жиҳaтдaн ўзгaртириш вa 

дивeрсификaция қилишни чуқурлaштириш, юқoри тexнoлoгиялaргa aсoслaнгaн 

янги кoрxoнa вa ишлaб чиқaриш тaрмoқлaрининг жaдaл ривoжлaнишини 

тaъминлaш, фaoлият кўрсaтaѐтгaн қуввaтлaрни мoдeрнизaция қилиш вa тexник 

янгилaш жaрaѐнлaрини тeзлaштириш ҳисoбидaн aмaлгa oширилиши мумкин”
16

. 

Шундай экан, иқтисодиѐтни ислоҳ қилишнинг янги босқичи-модернизациялаш 

жараѐнларида, ҳам мулкчилик шакли, ҳам ишлаб чиқариш муносабатлари 

бўйича хўжалик юритишнинг бир-биридан фарқланувчи усулларини 

рағбатлантириш зарурати юзага келади.  

Корпоратив бошқарув бизнесда одатда узоқ муддатли мақсадларга 

эришиш имконини яратади ҳамда ушбу механизм орқали инвесторлар 

манфаатларининг ѐлланма менежерлар манфаатлари билан ўйғунлашиши содир 

бўлади. 

Потенциал инвесторлар синфини шакллантириш, инвестицияларни кенг 

кўламда жалб қилиш орқалигина «бизнесни, капитал тўплашни кенгайтириш» 

ҳақиқатда мумкинлигини маҳаллий мулкдорлар ҳали тўла тушуниб 

етмаѐтганлиги мазкур тизим ривожланишига салбий таъсир этмоқда.  

Корпоратив бошқарув жараѐнида субъектлар ҳаракатини таъминловчи 

асосий восита бу иқтисодий муносабатларни вужудга келтирувчи 

механизмлардир. Корпоратив бошқарув ҳаракатини таъминловчи 

механизмларнинг моҳияти кўплаб адабиѐтларда таҳлил этилган ва иқтисодий, 

молиявий, ҳуқуқий, мотивацион, сиѐсий ва ташкилий механизмлардир. Ушбу 

механизмлар орқали иштирокчи субъетлар ўзларининг манфаатларини рўѐбга 

чиқарадилар.  

Фикримизча, акциядорлик жамиятларида  корпоратив бошқарувнинг 

таҳлилий натижаларига берилган таърифлар уларда мавжуд муаммонинг ечими 

ва хўжалик юритувчи субъектларнинг ҳолатини, мавжуд конунчиликни  ҳамда 

жаҳонда тан олинган корпоратив бошқарув моделларининг тамойилларини 

бошқарувдаги ўрнини ҳисобга олган ҳолда берилган. Биз ушбу келтирилган 

фикр ва мулоҳазалардан келиб чиқиб айтишимиз мумкинки, корпоратив 

бошқарувга таъриф беришда ҳамда корпоратив бошқарувнинг назарий-услубий 

шаклини тасвирлашда ундаги афзал жиҳатлар, камчилимлар ва акцияларнинг 

хусусиятлари ҳамда миллий менталитетни ҳисобга олишимиз зарур. Шу 

нуқтаиназардан, корпоратив бошқарув умумий мақсад йўлида мулкий ва 

бошқарув муносабатлар иштирокчилари (менежерлар) ҳаракатини 

таъминлаш орқали манфаатдор томонлар (ишчи ходим, кредитор, давлат 

ва бошқ.) манфаатлари рўѐбга чиқарилишини таъминловчи механизмлар 

мажмуидир. Бунда ҳар бир иштирокчи айнан шу акциядорлик жамиятининг 

акциялари хусусиятларини, ижобий жиҳатлари ва камчиликларини ҳамда 

миллий ва давлат манфаатларини тушуниб ҳаракат қилиши муҳимдир.  

 

                                         
16 Каримов И.А. 2012 йил - Ватанимиз тараққиѐтини янги босқичга кўтарадиган йил бўлади. //Халқ сўз, 2012 

йил 20 январь.   



“Иқтисодиёт ва инновацион технологиялар” илмий электрон журнали. № 4, май, 2012 йил 

8 

 

 

 

 

 

 

 

 

 

 

 

 

 

 

1-расм. Корпоратив бошқарувнинг назарий-услубий шакли
17

 

Юқоридаги расмда тасвирланган корпоратив бошқарувнинг назарий-

услубий шакли тавсифини қуйидагича бериш мумкин. Демак, корпоратив 

бошқарув турли, яъни иқтисодий, сиѐсий, мотивацион, ҳуқуқий, молиявий ва 

ташкилий механизмларнинг бошқарувдаги иштирок этадиган манфаатдор 

шахслар (акциядорлар, кузатув кенгаши, менежер, давлат ва ҳ.к.) мақсадли 

ҳаракатидаги таъсирини акс эттиради.  

Корпоратив бошқарувнинг таъсир доираси акциядорлар ѐки 

корпорациялар манфаатлари соҳасидан анча кенгроқ бўлиб, мамлакат 

иқтисодий ривожланишининг ҳал этувчи омилларидан биридир. Жаҳон 

банки,Иқтисодий Ҳамкорлик ва Тараққиѐт Ташкилоти (ИҲТТ) 1999 йилдаѐқ, 

корпоратив бошқарув мамлакатнинг рақобатбардошлик манбаи ва ижтимоий-

иқтисодий тараққиѐтининг муҳим омили эканлигини эътироф этган.  

Замонавий иқтисодиѐтда акциядорлик жамиятлари хўжалик юритиш 

амалиѐтида корпоратив бошқарувнинг кенг тарқалганлиги у ѐки бу 

мамлакатнинг очиқлик ҳамда ривожланиш даражасини тавсифловчи муҳим 

кўрсаткичлардан биридир. Самарали компаниялар ва корхоналарсиз мамлакат 

турмуш фаровонлигини ошириш учун қўшимча ишчи ўринларини ярата 

олмайди. Давлат учун инвестициялар жалб қила оладиган, ишчи ўринлари ва 

моддий бойликларни ярата оладиган, яшовчан ва жаҳон бозорида 

рақобатбардош бўла оладиган, корпоратив бошқарув савияси ҳамда механизми 

яхши ташкил этилган корхоналарга эҳтиѐж ортади
18

. Шунинг учун ҳам, 

                                         
17 Муллиф ишланмалари асосида тузилган. 
18 Бегматов А.С., Хамидулин М.Б., Бўтабоев М.Ш. Корпоратив маданият ва корпоратив бошқарув. –Т.: 

Академия, 2007. – 224 б. 

замонавий корпоратив бошқарув миллий иқтисодиѐт ривожланишида заруратга 

айланиб бормоқда. Мазкур жараѐнлардан келиб чиқиб, таъкидлаш жоизки, 

корпоратив бошқарувнинг зарурий амалиѐти барқарор иқтисодий 

ривожланишга эришиш учун корхоналар томонидан молиявий ресурсларни 

жалб қилиш ва ўзида сақлаб қолишнинг муҳим шартига айланган бўлиб, у 

қуйидагилар учун муҳим аҳамиятга эгадир: 

 маҳаллий ва хорижий инвесторларни жалб қилиш, инвесторларга 

уларнинг инвестицияларини бошқаришда хавфсиз ва самарали бўлиши, 

бошқариш тизими эса, равшан ва мувофиқ ҳисоб-китоб юритилишига имкон 

бериши хусусида кафолатлар таъминланиши; 

 рақобатбардош ва самарали фаолият юритувчийирик компанияларни 

бунѐд этиш; 

 корпорацияни бошқаришда инвесторларнинг маблағлари ишониб 

топширилган ѐлланма менежерларнинг ҳисобдорлиги ва фаолияти 

самарадорлигини кучайтириш; 

 чекланган ресурслардан самарали фойдаланишни қўллаб-қувватлаш.  

Хулоса ўрнида таъкидлаш жоизки, акциядорлик жамияти самарали 

фаолияти ва инвестицион жозибадорлигининг асоси корпоратив 

ҳамжамиятнинг барча иштирокчилари орасидаги ижтимоий ҳамкорлик муҳити 

ва ўзаро ишончдир. Унинг шаклланиши учун корпоратив хулқ тамойилларига 

риоя қилиш зарур бўлиб, унинг мазмуни акциядорлик жамиятини бошқариш 

билан боғлиқ пайдо бўладиган муносабатларда ишончни шакллантиришга 

қаратилган. Жаҳон иқтисодиѐти глобаллашуви шароитида, самарали 

корпоратив бошқарувни шакллантиришнинг асосий тамойиллари яратилиши 

лозим.  

 


